
“Պետական ոչ առևտրային կազմակերպությունների մասին” Հայաստանի Հանրապետության օրենքի 9-րդ հոդվածին և “Հայաստանի Հանրապետության բյուջետային համակարգի մասին” Հայաստանի Հանրապետության օրենքի 19-րդ և 23-րդ հոդվածների 3-րդ մասերին համապատասխան` Հայաստանի Հանրապետության Կառավարությունը որոշում է.
1. Ստեղծել “Սոցիալական բնակարանային ֆոնդի սպասարկման կենտրոն” պետական ոչ առևտրային կազմակերպություն:

2. Սահմանել, որ`
    
1) “Սոցիալական բնակարանային ֆոնդի սպասարկման կենտրոն” պետական ոչ առևտրային կազմակերպության գործունեության հիմնական առարկան է`

Ապահովել Հայաստանի Հանրապետությունում սոցիալական բնակարանային ֆոնդի պահպանումն ու շահագործումը:
2) “Սոցիալական բնակարանային ֆոնդի սպասարկման կենտրոն” պետական ոչ առևտրային կազմակերպության գործունեության նպատակներն են.

ա. Սոցիալական բնակարանային ֆոնդում ներառված շենքերում բնակվելու իրավունք ունեցող անձանց տրամադրել` բնակարաններ (անհրաժեշտության դեպքում նաև գույքով կահավորված), սոցիալ-հոգեբանական օգնության ծառայություններ և առաջնային բժշկական օգնության ծառայություններ:
բ. Կազմակերպել և համակարգել սոցիալական բնակարանային ֆոնդում ներառված շենքերում բնակվելու իրավունք ունեցող անձանց և “Սատարող ընտանիքների” միջև փոխգործունեությունը:

     
գ. Աջակցել սոցիալական բնակարանային ֆոնդում ներառված շենքերում բնակվելու իրավունք ունեցող անձանց իրավունքների և շահերի պաշտպանությանը, նրանց սոցիալական խնդիրների լուծմանը:


դ. Աջակցել սոցիալական բնակարանային ֆոնդում ներառված շենքերում բնակվելու իրավունք ունեցող անձանց` իրենց կողմից զբաղեցրած բնակարանների առաջնային տեխնիկական սպասարկման գործում:


3) “Սոցիալական բնակարանային ֆոնդի սպասարկման կենտրոն” պետական ոչ առևտրային կազմակերպությանը սեփականության իրավունքով չեն հանձնվում նվազագույն աշխատավարձի 10000-ապատիկը գերազանցող գույք, պետական սեփականություն հանդիսացող հողեր, շենքեր, շինություններ, պատմամշակութային նշանակություն ունեցող գույք:

  
4) “Սոցիալական բնակարանային ֆոնդի սպասարկման կենտրոն”  պետական ոչ առևտրային կազմակերպությանն անհատույց օգտագործման նպատակով ամրացվում է  Մարալիկ քաղաքի Շիրազի փողոցի 25, 33 և 34  հասցեում գտնվող շենքերը և բնակարանների կահավորման համար տրամադրված այլ հիմնական միջոց հանդիսացող գույք` ընդհանուր 522,076.6  հազ.դրամ արժողությամբ:
  
5) “Սոցիալական բնակարանային ֆոնդի սպասարկման կենտրոն”  պետական ոչ առևտրային կազմակերպությանը սեփականության իրավունքով հանձնվում է 5,030.0 հազ.դրամ արժողությամբ գույք:

3. “Պետական ոչ առևտրային կազմակերպությունների մասին” Հայաստանի Հանրապետության օրենքի 13-րդ հոդվածի 2-րդ մասի ,,գ’’, ,,դ’’, ,,ե’’, և ,,է’’ ենթակետերով և 14-րդ հոդվածով սահմանված լիազորությունները վերապահել Հայաստանի Հանրապետության աշխատանքի և սոցիալական հարցերի նախարարությանը:
4. Հայաստանի Հանրապետության աշխատանքի և սոցիալական հարցերի նախարարին` սույն որոշումն ուժի  մեջ մտնելուց հետո մեկամսյա ժամկետում հաստատել.
   
1) “Սոցիալական բնակարանային ֆոնդի սպասարկման կենտրոն”  պետական ոչ առևտրային կազմակերպությանը անհատույց օգտագործման իրավունքով ամրացվող և (կամ) սեփականության իրավունքով հանձնվող գույքի կազմը:

   
2) “Սոցիալական բնակարանային ֆոնդի սպասարկման կենտրոն”  պետական ոչ առևտրային կազմակերպության կանոնադրությունը` դրանում ամրագրելով, որ “Սոցիալական բնակարանային ֆոնդի սպասարկման կենտրոն” պետական ոչ առևտրային կազմակերպությանն ամրացված պետական գույքը վարձակալության հանձնելիս ստացված վարձավճարները և այդ գույքի վրա կատարված անբաժանելի բարելավումները Հայաստանի Հանրապետության սեփականությունն են, և սահմանված կարգով ապահովել  պետական գրանցում իրականացնող մարմին այն ներկայացնելը:

5. “Հայաստանի Հանրապետության 2012 թվականի պետական բյուջեի մասին”  Հայաստանի Հանրապետության օրենքի N1 հավելվածում կատարել վերաբաշխում և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման 5-րդ, 11-րդ  հավելվածներում կատարել փոփոխություններ` համաձայն NN 1, 2  հավելվածների:

6. Ընթացիկ տարում “Սոցիալական բնակարանային ֆոնդի սպասարկման կենտրոն”  պետական ոչ առևտրային կազմակերպության պահպանման ծախսերի ֆինանսավորման նպատակով` Հայաստանի Հանրապետության աշխատանքի և սոցիալական հարցերի նախարարությանը Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից առաջին ինն ամսում հատկացնել 5,694.2 հազար դրամ, տարեկան` 11,388.4 հազ.դրամ (բյուջետային ծախuերի տնտեuագիտական դաuակարգման “Ընթացիկ դրամաշնորհներ պետական և համայնքային ոչ առևտրային կազմակերպություններին” հոդվածով):

7. Հաստատել` Հայաստանի Հանրապետության Շիրակի մարզի Մարալիկ քաղաքի Շիրազի փողոցի սոցիալական բնակարանային համալիրի NN 25. 33 և 34 շենքերում բնակարան ստացող մանկական խնամակալական շրջանավարտների և սոցիալապես անապահով անձանց ու սատարող ընտանիքների ցուցակը, համաձայն NN 3 և 4 Հավելվածների: 
8. Թույլատրել Հայաստանի Հանրապետության աշխատանքի և սոցիալական հարցերի նախարարին` անհրաժեշտության դեպքում փոփոխություններ և լրացումներ կատարել սույն որոշման NN 3 և 4 Հավելվածներում: 

9. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ

“Սոցիալական բնակարանային ֆոնդի սպասարկման կենտրոն” պետական ոչ առևտրային կազմակերպություն ստեղծելու մասին Հայաստանի Հանրապետության կառավարության որոշման նախագծի ընդունման
Անհրաժեշտությունը

“Սոցիալական բնակարանային ֆոնդի սպասարկման կենտրոն” պետական ոչ առևտրային կազմակերպություն ստեղծելու մասին Հայաստանի Հանրապետության կառավարության որոշման նախագիծը մշակվել է Հայաստանի Հանրապետության “Պետական ոչ առևտրային կազմակերպությունների մասին” օրենքի 9-րդ հոդվածի, “Բյուջետային համակարգի մասին” օրենքի 19-րդ հոդվածի 3-րդ մասին համապատասխան:

Հայաստանի Հանրապետության կառավարության 2012 թվականի մայիսի 10-ի N 588-Ն որոշման 2-րդ կետի 4-րդ ենթակետով հանձնարարվել է Հայաստանի Հանրապետության աշխատանքի և սոցիալական հարցերի նախարարին`  շենքերի պահպանման, տեխնիկական սպասարկման, բնակիչների խնդիրների լուծման կազմակերպման նպատակով Հայաստանի Հանրապետության 2013 թվականի պետական բյուջեի ձևավորման գործընթացի ժամանակ նախատեսել համապատասխան միջոցներ` աշխատակազմի աշխատավարձերի ու շենքերի ընդհանուր օգտագործման տարածքների պահպանման, ինչպես նաև էլեկտրաէներգիայի և կապի ծառայությունների դիմաց ծախսերի համար, իսկ 2012 թվականին անհրաժեշտ ծախսերի նախահաշիվը և ֆինանսավորման աղբյուրը մեկամսյա ժամկետում համաձայնեցնել Հայաստանի Հանրապետության ֆինանսների նախարարության հետ: 

Որոշման նախագծով նախատեսվում է Հայաստանի Հանրապետության աշխատանքի և սոցիալական հարցերի նախարարության (այսուհետ նախարարություն) ենթակայությամբ ստեղծել “Սոցիալական բնակարանային ֆոնդի սպասարկման կենտրոն” պետական ոչ առևտրային կազմակերպություն, որը կիրականացնի Հայաստանի Հանրապետությունում նախարարությանը հանձնված սոցիալական բնակարանների պահպանման, շահագործման, սոցիալական բնակարանային ֆոնդում ներառված շենքերում բնակվելու իրավունք ունեցող անձանց` սոցիալ-հոգեբանական օգնության, առաջնային բժշկական օգնության, իրավունքների և շահերի պաշտպանության ծառայությունների մատուցումը:

Ընթացիկ իրավիճակը և խնդիրները

  Շիրակի մարզի Մարալիկ քաղաքում սոցիալական տան կազմակերպման նպատակով հատկացված  Շիրազի փողոցի N 25, 33 և 34 շենքերի պահպանման, շահագործման, սոցիալական բնակարանային ֆոնդում ներառված շենքերում բնակվելու իրավունք ունեցող անձանց` սոցիալ-հոգեբանական օգնության, առաջնային բժշկական օգնության, իրավունքների և շահերի պաշտպանության ծառայություններ մատուցման համար 2012 թվականի հուլիս-դեկտեմբեր ամիսների համար անհրաժեշտ է 11,388.4 հազար դրամ. մասնավորապես`

        Աշխատավարձ և սոցիալական վճարներ

Հաշվարկված 21.76 հաստիքային միավորների աշխատավարձերի և դրանից բխող սոցիալական ապահովության վճարները վճարելու համար` 8,353.74 հազար դրամ` որից աշխտավարձ` 6,810.0 հազար դրամ, սոց վճար` 1,543.74 հազար դրամ /հաշվարկները կցվում են/: 
Հաշվարկների համար հիմք է ընդունվել նախարարության ենթակայության “Գյումրու տուն ինտերնատ” ՊՈԱԿ-ի աշխատողների համար ՀՀ 2012 թվականի պետական բյուջեով նախատեսված աշխատավարձի միջին ամսական չափը`  52,159 ՀՀ դրամ:

Էներգետիկ ծառայություններ

Շիրազի փողոցի N 25, 33 և 34 շենքերի վարչական մասի սենյակաների, ընդհանուր օգտագործման միջանցքների և երեք շենքերի նկուղների ընդհանուր մակերեսը կազմում է 1641.3 ք.մ, որից վարչական մասի սենյականեր` 150 ք.մ, ընդհանուր միջանցքներ` 568.3 ք.մ և նկուղներ` 923 ք.մ:

Էներգետիկ ծառայություններ հոդվածով նախատեսվել է 2,550.8 հազար դրամ, որից Էլեկտրոէներգիայի համար 1,951.6 հազար դրամ, ջեռուցման համար 599.2 հազար դրամ /հաշվարկները կցվում են/:

Կոմունալ ծառայություններ

Կոմունալ ծառայություններ հոդվածով հաշվարկվել է 35.6 հազար դրամ, որից աղբահանություն` 21.6 հազար դրամ /6ամիս*3.6 հազար դրամ/: Հաշվարկը կատարվել է նախարարության ենթակայության “Գյումրու տուն ինտերնատ” ՊՈԱԿ-ի աղբահանության համար կնքված պայմանագրի համապատասխան յուրաքանչյուր ամիս 1 տեղափոխություն, իսկ ջրամատակարարման համար 14.0 հազար դրամ` յուրաքանչյուր աշխատողին օրեկան 30 լիտր, 131 աշխատանքային օրվա հաշվարկով: 

Կապի ծառայություններ

Կապի ծառայություններ  հոդվածով հաշվարկվել է 3 հեռախոսակետի համար 64.8 հազար դրամ, որից 3 հեռախոսների տեադրում 45.0 հազար դրամ, աբոնենտային վճար 19.8 հազար դրամ /3 կետ*1.1դրամ*6ամիս/, հեռախոսագիծ չլինելու պատճառով նախատեսվել է այլ կապի տեսակ, որի ամսեկան վարձը կազմում է 1100 դրամ:

Ներքին գործուղումներ 

Սույն հոդվածով հաշվարկվել է 127.2հազար դրամ /2աշխատող*6ամիս*2օր/:

Գրասենյակային ապրանքներ և մաքրիչ նյութեր

Սույն հոդվածներով հաշվարկվել է 256.2 հազար դրամ, որից գրասենյակային ապրանքների գնման համար 99.2 հազար դրամ, մաքրիչ նյութերի գնման համար 157.0 հազար դրամ /հաշվարկը կցվում է/: 

Վերը նշված լրացուցիչ միջոցների հարցը առաջարկվում է լուծել բյուջեով նախատեսված և նախարարության միջոցով իրականացվող ծրագրերի միջև միջծրագրային վերաբաշխում կատարելու միջոցով:

 Միաժամանակ, ՀՀ 2012 թվականի պետական բյուջեի 10 բաժնի, 04 խմբի, 01 դասի, “02. Ընտանեկան նպաստ և միանվագ դրամական օգնություն” ծրագրով, տարեկան նախատեսվել է  37,102,816.8 հազար դրամ, որից 1-ին կիսամյակի համար 18,186,140.2 հազար դրամ, իսկ հունվար-մայիս ամիսների համար` 15,216,241.9 հազար դրամ: Հունվար-մայիս ամիսների համար ֆինանսավորումը կազմել է  13,168,986.4 հազար դրամ, կամ տնտեսվել է շուրջ 2,047,255.5 հազար դրամ:

Այսպիսով առաջարկվում է ընտանեական նպաստի տնտեսումներից ընդամենը 11,388.4 հազար դրամ տեղափոխել Հայաստանի Հանրապետության կառավարության պահոստային ֆոնդ և այնտեղից հատկացնել նախարարությանը:

Տվյալ բնագավառում իրականացվող քաղաքականությունը  

Նպատակ է հետապնդվում ապահովել սոցիալապես անապահով անձանց սոցիալական պաշտպանությունը:
Կարգավորման նպատակը և բնույթը
Սույն որոշման նախագծով առաջարկվում է Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից Հայաստանի Հանրապետության աշխատանքի և սոցիալական հարցերի նախարարությանը իննը ամսում 5,694.2 հազ.դրամ և տարեկան  հատկացնել 11,388.4 հազար դրամ:

Նախագծի մշակման գործընթացում ներգրավված ինստիտուտները և անձինք
Սույն որոշման նախագծի մշակման գործընթացում ներգրավվել են Հայաստանի Հանրապետության աշխատանքի և սոցիալական հարցերի նախարարության աշխատակազմի ֆինանսատնտեսագիտական և հաշվապահական հաշվառման և հաշմանդամների և տարեցների հիմնահարցերի վարչությունների համապատասխան մասնագետները:


Ակնկալվող արդյունքը
Որոշման ընդունման դեպքում սոցիալական անապահով անձինք ապահովվում են բնակմակերեսով, բարելավվում է նրանց մատուցվող սոցիալական ծառայությունների մատչելիությունը և որակը: 

Տ Ե Ղ Ե Կ Ա Ն Ք
“Սոցիալական բնակարանային ֆոնդի սպասարկման կենտրոն” պետական ոչ առևտրային կազմակերպություն ստեղծելու մասին Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացման կամ նվազեցման բացակայության մասին
“Սոցիալական բնակարանային ֆոնդի սպասարկման կենտրոն” պետական ոչ առևտրային կազմակերպություն ստեղծելու մասին Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացումներ և նվազեցումներ չեն սպասվում:

Տ Ե Ղ Ե Կ Ա Ն Ք
“Սոցիալական բնակարանային ֆոնդի սպասարկման կենտրոն” պետական ոչ առևտրային կազմակերպություն ստեղծելու մասին Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
“Սոցիալական բնակարանային ֆոնդի սպասարկման կենտրոն” պետական ոչ առևտրային կազմակերպություն ստեղծելու մասին Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

